
Хураангуй
Энэхүү өгүүлэлдээ бид заалныхөл бөмбөг, сагсан бөмбөг, хоккей  тоглогчдын хувийн ба нөхцөл байдлаас үүдэлтэйгээр сэтгэл санааны түгшүүрбуюу сандрал үүсдэг асуудлыг дөрөв ба таван тоглогчоос бүрдсэн багийн бүрдүүлэлтийн үүднээс авч үзсэн болно. Судалгаанд мэргэжлийн түвшний заалны хөлбөмбөгчид /суперлигийн 42 /, сагсан бөмбөгчид /дээд лигийн 28/, хоккейчид /дээд лигийн 54/ хамрагдсан болно. Хувийн болон нөхцөл байдлаас үүдэлтэй сэтгэл санааны түгшүүрийг асуулгын аргаар задлан шинжилгээ хийсний үр дүнд тодорхойлсон ба багийн анхдагч бүрэлдэхүүний тамирчдын сэтгэл санааны түгшүүрийн түвшин “бага” байдгийн шалтгааныг илрүүлсэн юм. Сэтгэл санааны түгшүүрийн түвшин анхны бүрдлээс /дөрвөл, тавал/ дараа дараагийн бүрдэлд өсч байдаг ба энэ нь тамирчид тоглоомын даалгаврыг үр дүнтэй гүйцэтгэхэд саад болж байдаг нь тогтоогдсон юм. Иймээс дасгалжуулагчдад үндсэн ба залуучуудын багийг бүрдүүлэхдээтоглолтын үе бүрт сэтгэл санааны түгшүүрийн үзүүлэлт ижил байхаар бүрдүүлэх хэрэгтэйг санал болгож байна. 
Түлхүүр үг
Заалны хөл бөмбөг, сагсан бөмбөг, хоккей, сэтгэлзүйн байдал, хувийн ба нөхцөл байдлаас үүдэлтэй сэтгэл санааны түгшүүр буюу сандрал, багийн бүрдүүлэлт
Заалны хөлбөмбөг, сагсан бөмбөг, хоккей зэрэг спорт тоглоомын төрлөөр мэргэжсэн тамирчдын тоглолтын үйл ажиллагаа нь дээд зэрэглэлийн багийн бүрдүүлэлтэд стратеги хандлага нь болж байдаг сэлгээг хязгаарлалгүйгээр тэмцлийг явуулдгаар тодорхойлогдоно [1].
Спорт тоглоомын тамирчдын тоглолтоо гүйцэтгэх явцад байнга ажиглагддаг хандлага бол тэд хариуцлагатай тоглолтын үед алдаа гаргахаас эмээдэг ба энэ нь эцэстээ тактикийн даалагаврыг үр дүнтэй гүйцэтгэхэд нь сөргөөр нөлөөлж байдаг юм [1,3].
Багийн гишүүдийн тоглолтын үйл ажиллагаа үр дүнтэй байх нь тоглолтын талбай дээр байх хугацаагаар нөхцөлдсөн цөөн хэсэг бүлэг хүмүүсийн гар нийлсэн байдлаар ихэнхдээ шийдэгддэг. Түүнчлэн тамирчдын сэтгэлзүйн байдлаа тааруулах үзүүлэлтүүдээс шалтгаалах ба тэдгээрийндотроос хувийн болон нөхцөл байдлаас үүдэлтэй сэтгэл санааны түгшүүрийн үзүүлэлт нэлээд чухаг байна. Түгшүүр буюу сандралын түвшин өндөр байх нь спортын дээд амжилт үзүүлэх боломжийг олгодоггүй [2].
Үүнтэй уялдан спортын багийн бүрдүүлэлтийн тогтолцоог сайжруулах зорилгоор спорт тоглоомын төрлийн тамирчдын хувийн болон нөхцөл байдлаас үүдэлтэй сэтгэл санааны түгшүүр буюу сандралын онцлогийг судлах зорилго тавьлаа. 
Судалгааны аргазүй
Судалгаанд мэргэжлийн түвшний заалны хөлбөмбөгчид /суперлигийн 42 /, сагсан бөмбөгчид /дээд лигийн 28/, хоккейчид /дээд лигийн 54/ хамрагдсан болно.
Хүний сэтгэл санааны түгшүүрийн түвшинг тодорхойлохдоо бие хүний талаас нь төдийгүй сэтгэлзүйн байдлыг нь тодорхойлж байдагЧ.Д.Спилбергерийн асуулгыг агуулсан  аппарат-хөтөлбөрийн цогц комплекс болох “НС Психотест”-ийг мэдээ баримтаа цуглуулахдаа ашигласан болно. Асуулга 40 өгүүлэмжээс бүрдэх ба үүний 20 нь судалгаанд хамрагдагчдын нөхцөл байдлаас үүдэлтэй сандралыг оношлоход, үлдсэн 20 нь хувийн сандралыг оношлоход чиглэгдсэн. 
Ийнхүү 4 баллаар хэмжих асуулгаас гарсан үр дүнтэй хир зэрэг нийцэж буйг үнэлсэн юм /хүснэгт №1/.

